
1. Вовед

1.1 Почетни идеи за HTML
Vannevar Bush во 1940-ите, во неговата статија ”Како ние мислиме”, ја опишува својата визија за компјутерски помогнат хипертекст систем кој го нарекол memex. Неговото живописно опишување на преслистувањето на мрежата од поврзани информации, ја вклучува можноста за лесно внесување нови информации од корисниците во растечката мрежа. Др. Bush бил раководител на Американската канцеларија за нaучни истажувања и развој, за време на Втората Светска Војна и ги координирал истражувањата на примената на науката во војна.

Од другите визионери значаен е Douglas Engelbart кој го основал аугментацискиот центар за истражување на Стенфордскиот истражувачки институт (SRI) во 1963. Тој има големи заслуги за помошта во развојот на компјутерското глувче (mouse), хипертекст-от, groupware и други технологии. Тој сега го води Bootstarp Institute, кој е посветен на развојот на колективен IQ (intelligence quotient) во мрежните заедници.

Ted Nelson го посветил својот живот на промовирање на глобален хипертекст систем наречен Xanadu. Toj го вовел терминот хипертекст и е познат по своите книги “Literary Machines” и ”Dream Machines”, кои го опишуваат хипермедиумот кој вклучува разгранувачки филмови (branching movies), како филмот на Чехословачкиот павилјон на Експо ’67.

Во 1985 – та година е создаден интернационален стандард SGML (Standard Generalized Markup Language), кој бил контекстно ориентиран. SGML ги сместува контролите за текстот во структурата на документот со користење на тагови. Овие тагови, при нивното читање му диктираат на еден документ како да го прикаже текстот што се наоѓа меѓу нив. Тој документ се вика Дефиниција на тип на документ (DTD). 

Aсоцијацијата за компјутeрски машини –Специјална група за хипертекст, хипередиуми и мрежи (ACM SIGWEB), претходно SIGLINK, многу години е центар за академски истражувања во хипертекст системите, одржувајќи серија годишни конференции. SIGLINK е формиран во 1989 како продолжение на работилница за хипертекст, одржана во 1987 во Chapel Hill, Северна Каролина.

Bill Atkinson најпознат по  MacPaint , програм за цртање, го создал првиот познат хипертекст систем HyperCard. Издаден во 1987, HyperCard го направи лесно за секого креирањето на графички хипертекст апликации. Тој содржи графика, полиња за впишување и брз комплетен пребарувач на текст. Излегле имитации како Assymetrix Toolbook кои користеле привлечна графика и работеле на компјутер. OWL (Office Workstation Ltd) - водичот бил првиот професионален хипертекст систем со висок степен на примени.

Tim Berners-Lee и Robert Caillau заедно работеле на CERN (Conseil Europeen pour la Recherche Nucleaire), интернационален истражувачки центар за висока енергија, близу Женева. Во 1989 тие работеле на идеи за поврзан информациски систем што ќе биде пристапен за широк ранг од различни компјутерски системи на CERN. Во тоа време многу луѓе користеле TeX и PostScript за нивните документи. Само неколкумина користеле SGML. Tim сфатил дека е неопходно нешто попросто што би се справило со простите терминали преку графички X Window работни станици. HTML бил замислен како многу едноставно решение, и е поврзан со многу едноставен мрежен протокол HTTP(HyperText Transfer Protocol).

CERN ја раздвижи мрежата (Web) во 1991 со маилинг листа наречена www-talk. Други луѓе размислувајќи понатаму во истите насоки набрзо се придужуваат и придонесуваат за растежот на мрежата преку отворање Web сајтови и имплементирање на прелистувачи, како Cello, Viola, и Midas WWW. Пробивот доаѓа кога Националниот Центар за Суперкомјутерски Апликации (NCSA) на Urbana-Champaign ги охрабрува Marc Andreessen и Eric Bina да го развијат X Window – прелистувачот. Тој подоцна е приспособен за персонални сметачи и Mac-ови и постигнува огромен успех. Мрежата расте експоненцијално, фрлајќи ги во сенка другите информациски системи како WAIS, Hytelnet, Gopher и UseNet. 

1.2 Што е HTML?

HTML е сообраќаен јазик за објавување на хипертекст на светски распространетата мрежа (World Wide Web). Тој е посебен формат базиран на SGML (Standard Generalized Markup Language) и може да биде креиран и обработен од голем број на алатки, од едитори на обичен текст до софистицирани WYSIWYG (What You See Is What You Get) авторски алатки. HTML користи тагови (ознаки) за форматирање на текст во поглавја, параграфи, листи, хипертекст линкови и т н.                                                        

1.3 Што е XHTML?


XHTML (eXtensible HyperText Markup Language) – проширлив јазик за означување на хипертекст е семејство од  сегашни и идни типови документи и модули кои го репродуцираат и прошируваат HTML, реформулиран во XML (eXtensible Markup Language). XHTML фамилијата типови документи се базирани на XML, и се дизајнирани да работат во конјункција со XML – базираните кориснички апарати како Дигитални лични асистенти (PDA), мобилни телефони, телевизори итн. 

2. Основи на XHTML

2.1 Тагови

Во секој јазик се применуваат некои правила. Тие правила во сметачките јазици се наречени синтакса. Таговите во XHTML имаат сопствена синтакса, која му овозможува на  прелистувачот да разбере што документот сака да прикаже. При креирањето на XHTML документи се применуваат следниве правила (принципи):

· сите документи мораат да ги содржат таговите <html>, <head>, <title> и <body>;

· сите тагови мораат да имаат таг за затворање. Тагот за затворање му укажува на прелистувачот да престане да го применува својството од тагот во документот. Тагот за затворање е ист како почетниот со разлика што после знакот „<“ се става знакот коса црта - „/“;

· таговите мораат да бидат пресретливи спрема XHTML. Некои комерцијални прелистувачи (посебно Microsoft Internet Explorer и Netscape Navigator) создаваат свои тагови кои само соодветниот прелистувач може да ги преведе. Затоа треба да се избегнува користењето на вакви тагови;

· атрибутите на сите тагови мораат да бидат напишани со мали букви;

Кога еден таг се сместува во документ, тој содржи однапред одредено множество атрибути, дефинирани во Дефиницијата на тип на документ (DTD). Некои тагови можат да бидат самостојни (на пример: <i>, <b>), а повеќето покрај оригиналниот таг содржат и атрибути кои можат да бидат еден или повеќе, со чија примена се добиваат нови својства на објектот на кој се применети тие тагови, различни од својствата на основниот таг. Атрибутите секогаш мораат да добијат некоја вредност. 

аtribut = “vrednost”
 XHTML документите се поделени на глава и тело.

Главата содржи елементи кои помагаат за идентификација на документот. Најголемиот дел од овие елементи не се видливи за корисникот. Делот глава е синоним за <head> елементот. Во рамките на овој елемент можат да се најдат повеќе атрибути од кои најкористени се: <title>, <meta>, <base> и <link>, кои ќе бидат обработени во понатамошниот дел.

Телото содржи елементи кои ја чинат примарната содржина на документот. Елементите кои се појавуваат во <body> можат да се поделат во 4 главни категории:

· блок елементи - во оваа категорија спаѓаат параграфот, листите и заглавјата

· линиски елементи- тука спаѓаат елементи кои дејствуваат во рамки на блок

· линкови - такви се елементите <a> и <link>, кои овозможуваат светски распространетата мрежа (World Wide Web) да функционира

· слики – сликите во XHTML се користат преку употреба на тагот <img>
2.2 Структура на документот

Кога прелистувачот чита XHTML документ, него му се потребни одредени информации кои му помагаат да утврди што сите тие тагови значат. Овие информации ги пружаат документи кои се нарекуваат Дефиниција на тип на документ (Document Type Definition - DTD). Овие документи се вградени во самите прелистувачи и нивна задача е брзо и јасно да дефинираат како прелистувачот треба да ја прикаже содржината на даден документ.


Типот на XHTML документот се дефинира во елементот <!DOCTYPE>. Во XHTML 1.0 постојат три стандардизирани Дефиниции на типови документи (DTD):

· Strict (strong) – кој се користи за документи кои користат само тагови специфицирани со DTD и користат датотеки со каскаден стил (CSS –Cascade Style Sheet)
· Transitional (loose) – e најмногу користен поради можноста да ги интерпретира таговите специфицирани од страна на разните прелистувачи
· Frameset – се користи кога се врши делење на прозорецот со помош на рамки
Постојат апликации (валидатори) кои автоматски проверуваат дали

даден документ ги исполнува овие стандарди.


По делот за декларирањето на типот на документот, следува контејнерскиот елемент <html> во кој се сместува содржината на документот, во чиј состав се наоѓаат помалите контејнерски елементи <head> и <body>.


Поради се поголемата употреба на мобилните телефони, лични дигитални асистенти, телевизори и други уреди за прелистување на страници, а со цел тие да бидат соодветно прикажани XHTML мора да биде модулизиран. За таа цел се декларира атрибутот xmlns (XML namespace). Тој му соопштува на прелистувачот кој го чита документот дека му е потребна референца на XML шема на друга локација на Интернет, каде треба да ги пронајде параметрите за приказ на документот.


По елементот <html> следува елементот <head>. Во овој елемент можат да се најдат следниве елементи:

· <base> атрибут кој ретко се користи а има примена при дислоцирање на еден сајт од еден сервер на друг;
· <link> се користи за поврзување на документ со различни датотеки вклучувајќи ги и CSS;
· <meta> во овој елемент се содржат информации за документот, како автор, класификикација, авторски права, клучни зборови и т н. Овие информации се од особена важност за машините за пребарување;
· <script> во овој елемент се дефинира користењето на  JavaScript и VBScript аплети;
· <style> се користи за дефинирање на употреба на датотеки со каскаден стил;
· <title> ова е единствениот задолжителен елемент во елементот <head>. Тој го претставува насловот на страницата исе прикажува во линијата за наслов на прелистувачот (title bar);
Следниот контејнерски елемент е <body>. Со помош на некои артибути во овој елемент можат да се контролираат боите на позадината и текстот во една страница. Атрибутот bgcolor може да прими вредност име на боја или вредност на шестоцифрен број изразен во хексадецимален броен систем. Притоа во тој број за секоја од основните бои (црвена, зелена и сина - RGB) се резервирани по две цифри. Атрибутот background може да прими вредност адреса на некоја слика. Со овој атрибут му се укажува на прелистувачот да ја повторува сликата во рамките на прозорецот се до негово исполнување. Притоа со употреба на мали слики се добиваат интересни ефекти. Со атрибутот text се контролира бојата на текстот во даден документ, а со link, alink и vlink се контролира бојата на линковите. При користење на боите треба многу да се внимава да не дојде до преклопување на некои бои од различни елементи документот, поради што страницата би станала нечитлива.

2.3 Организација на текстот

Во еден текст речениците се групираат според својата блискост во параграфи. За таа цел се користи елементот <p> на кој може да му се додаде само атрибутот align.

XHTML ги игнорира празните места во документите. Затоа кога е потребно за некоја презентација повеќе празни места се користи елементот <pre> (preformated text)

Кога се сака да се истакне некој текст тоа се прави со елементот <blockquote>
<address> се користи за информации за контакт  

 
Секоја одделна целина од еден документ се насловува. Во поголемите документи се  среќаваат целини со поголема или помала важност па соодветно се избира и големината на насловот. Елементи за означување наслови во XHTML се <h1>(најголем), <h2><h3>, <h4>, <h5> и <h6> (најмал). Притоа многу лесно може да настане конфузија доколку овие елементи не се употребуваат правилно.


Како посебен ефект се користи самостојниот елемент <hr /> за поставување на хоризонтална линија. 

Кога читаме текст на некоја страница, тоа е најчесто едноставен фонт. Со примена на неколку атрибути тоа може да се промени. Во XHTML најмногу се користат четири атрибути на фонтот. Тие се: <b> (bold)-приказ на дел од текст со здебелени букви; <i> (italic)-за приказ со коси букви; <del>, <cite> или <strong> - за подвлекување на текст и <s> или <strike> - за прецртување на текст.

За приказ на програмски код во XHTML се користи фонт со еднакво растојание меѓу две букви со помош на елементите <code> или <samp> или <kbd>.
За манипулација со фонтови се користи елементот <font>. Меѓутоа поради можноста корисникот сам да ги постави овие параметри во самиот прелистувач, користење на овој елемент може да доведе до конфузија. Затоа овој елемент не е одобрен од W3C (WWW Consorcium).

 За истакнување на некои делови од текстот се користат елементите <big> и <small>. Со <big> се добива фонт за една мерна единица поголем од претходниот, а со <small> за еден помал. 

Изразувањето на математички и хемиски формули во XHTML се врши со употреба на атрибутите <sup> суперскрипт и <sub> субскрипт. За изразување на променливи се користи елементот <var>. 

Означувањето на скратеници и акроними се врши со елементите <abbr> и <acronym>. Тие го содржат атрибутот title која ја добива вредноста на целиот израз од скратеницата. Од особена важност овој атрибут е за машините за пребарување и програмите за превод.

2.4 Хипертекст
Хипертекст е вид публикација која дозволува меѓусебно поврзување меѓу блиски документи, која овозможува нелинеарно истражување на содржината на темата.

Хипертекст линковите се обележуваат со <a>. Линковите може да бидат:

· апсолутни - во нив се користи примарниот атрибут href - кој добива вредност-пат URL (Uniform Resource Locator) на документ. Апсолутни линкови се користат кога се поврзува документ со други документи сместени на некој надворешен сервер.

· релативни - на примарниот атрибут му се доделува вредност патот од страната на која се наоѓа до целата страна. Релативни линкови за поврзување на датотеки на ист сервер.

· линкови во текстот - се користи во долги, најчесто текстуални документи. Тие се користат со цел корисникот полесно да дојде до саканиот дел од документот со помал напор. Се прави со еден вид покажувачи кои се вметнуваат најчесто на насловите на поглавјата. Се означуваат со <a name =“nekoeime”>. На овие покажувачи се укажува со тагот <a href = ”# nekoeime”> link<a>.

При кликање на линкот link ќе бидеме однесени на делот од страницата 

обележан со nekoeime. Овие линкови можат да бидат релативни или апсолутни. 

Доколку на една страница се стават линкови на страници што не се на англиски јазик тогаш во елементот <a> треба да се додаде и атрибутот hreflang - кој може да прими вредност две букви кои се стандардизирана скратеница за некој јазик.


Поврзувањето на страници кои не користат HTTP протокол се врши така што до нив се пристапува како и кон страниците кои користат http само што место http се пишува името на соодветниот протокол.

Пример:



Сервис
Пример за линк

ftp(file transfer protocol)
<a href=”ftp://ftp.domen.net”>

Gopher
<a href=”gopher://gopher.ime.net” >

E-mail порака
<a href=”mailto:ime@server.net”>

Telnet
<a href=”telnet://telnet.domen.net”>

2.5 Слики 
Денес е речиси неизбежно присуството на слики на една Web страница. Не случајно се вели, “Една слика, илјада зборови“. Сликите во XHTML документ се прикажуваат со елементот <img> кој може да има повеќе атрибути од кои два се задолжителни. Тие се src - чија вредност е URL или име на релативен пат.

Пример:

<img src=”slika.gif”>


<img scr=”http://www.domen.net/galerija/slika2.jpg”>

Друг многу битен атрибут е alt. Тој содржи текст за опишување на сликата. Овој атрибут е од голема корист за корисниците кои не користат графички ориентирани прелистувачи или приказот на сликите во нивниот прелистувач е исклучен. При употребатата на слики во XHTML документите треба да се внимава на нивната големина бидејќи за таквите слики е поголемо време за симнување. Најкористени формати на слики се gif и jpg – форматот, поради тоа што тие со посебни алгоритми вршат најголема компресија на сликите.

Центрирањето на сликите се врши со атрибутот align, кој може да добие една од следните вредонсти: left, right, top, bottom и middle.

4. Атрибутите width и height служат за определување на големината на сликата. Најдобро е овие атрибути да ги преземат оригиналните вредности за висината и ширината на сликата кои можат да се проверат во било која програма за цртање.

Сликите можат да служат и како линкови т.е со нивно кликнување да бидеме пренесени на друга веб-страница. Тоа се изведува на тој начин што елементот за линкови <a> се става околу елементот за поставување на сликата <img>.

2.6 Листи

Листите често се користат, како во секојдневниот живот така и во структурата на веб – страниците. Во XHTML се упетребуваат три вида листи:

· Подредени 

· Неподредени, и

· Дефинициони

Кога во една листа е битен редоследот на елементите тогаш се користат т.н подредени листи. За дефинирање на подредена листа се користи елементот <ol> (анг. ordered list). Притоа околу секој член на листата се става елементот <li> (анг. list item). Секој од овие членови е нумериран.

Најголем дел од листите кои се користат се од неподреден тип. За дефнирање на листата се користи елементот <ul> (анг. unordered list), а за секој елемент на листата, како и кај поредените листи се користи  елементот <li>. Притоа секој елемент е означен со точка (bullet), кој може да се појави во три форми со помош на атрибутот type кој може да добие вредност disc​​​​ (полна точка), circle (празно кругче) и square (квадрат). 

За збивање на елементите од низите се користи атрибутот compact, кој може да добие единствена вредност compact. За листите е карактеристично и тоа што  што можат да се вгнездуваат една во друга, и на тој начин се добиваат подлисти во веќе постоечките.

Третиот тип листи се листи на дефиниции кои се користат за дефинирање на  поими или термини. Листатa се дефинира со елементот <dl> (definition list), теминот со <dt> (definition term), а дефиницијата со <dd> (definition definition)

2.7 Табели

Кога се сака да се претстават мал број податоци тие се организираат во листа. Но кога има многу податоци или податоци со многу вредности тие се организираат во табела, како би имале подобар изглед и прегледност.

Една едноставна табела има две компоненти-редици и колони. Во пресекот на овие компоненти се наоѓаат податоците. Самиот пресек се вика ќелија. При секое креирање на табели треба да се води сметка за овие три елемента: редици, колони и ќелии.

Табелата се дефинира со елементот <table>. Во табелата податоците се организирани по редици кои се означени со елементот <tr> (table row). На податоците се укажува со елементот <td> (table data). Покрај овие основни елементи се користат и елементите <th> (table heading)-за означување наслов на почетокот на колоните, <caption> - за наслов табелите.

Понекогаш има потреба од проширување на една ќелија во повеќе редици или колони за да постигне некој ефект. За таа цел се користат атрибутите colspan и rowspan. Тие можат да примат бројна вредност која се означува колку во колку колони или редици ќе се простира дадена ќелија.

Атрибутот border кој се наоѓа во елементот <table> прима бројна вредност со која се означува дебелината на границите на табелата.

Постојат уште два атрибути за контрола на границите во и околу табелата. Тие се frame и rules кои служат за додавање додатни ефекти на табелите. За поставување на ширината на табелата се користи атрибутот width кој може да прими апсолутна или релативна вредност. Релативната вредност се изразува во проценти и е многу практична. За манипулација со колоните и додавање на ефекти се користат елементите <colgroup> и <col>. Како и во главниот документ така и во табелите може да се користат елементите глава <thead>, тело <tbody> и нозе <tfoot>. Табелите се многу користени и поради можноста во нив да се стават и слики и линкови и притоа точно да се определи нивната позиција.

Постојат уште голем број алатки кои се користат во XHTML кои се неизбежни елементи при креирањето на големи и софистицирани веб - сајтови, а кои поради својата обемност и сложеност не можат да бидат обработени овде. Сепак вреди да се споменат : рамки(frames), формулари(forms), мапи на слики(image maps), аплети(applets) и датотеки со каскаден стил(Cascade Style Sheet - CSS)

3. Разлики на XHTML со HTML

XHTML е наследник на HTML па има големи сличности со HTML. XHTML се разликува од стандардот HTML 4.0 во шест главни области:

· Атрибути

Сите атрибути од XHTML одговараат на нивните копии во HTML, па тука нема разлики. Специфичност во XHTML е што сите вредности за атрибути мораат да бидат во ставени во наводници.

На пример, во HTML е дозволено:

<font size=+5>


додека во XHTML верзија тоа треба да биде напишано:



<font size=”+5”>

Во XHTML ниедна вредност на атрибут не може да биде изоставена, додека во HTML тоа е сосем исправно:

<hr noshade> - во HTML

<hr noshade=”noshade”> - во XHTML

· Големина на буквите
Во XHTML сите елементи и атрибути мораат да бидат напишани со мали букви. Тоа е така поради тоа што родителскиот јазик на XHTML, XML е осетлив на големината на буквите (case sensitive). Во HTML таговите во HTML се пишуваа со големи букви и поради поголемата прегледност.

· Затворање

Во HTML сосема е исправно тагот <p> да не се затвора на крајот од параграфот. Следниот <p> таг е доволен знак да се заврши стариот параграф и да се почне нов.
Во XHTML дури и празните тагови мораат да бидат затворени. Тие можат да се затворат само со додавање накоса црта “/” во самиот таг.

Пример:

<br> - во HTML

<br /> - во XHTML

· Структура на документот
Главна промена во оваа област е што веќе не е дозволено нелегално преклопување на таговите. Иако и во HTML тоа технички не беше легално, HTML расчленувачите (parsers) и прелистувачите преминуваа преку тоа и ги прикажуваа страниците. XML расчленувачите не го дозволуваат тоа и сите тагови мораат да бидат правилно вгнездување. Помала промена е тоа што во XHTML елементот <title> мора да се наоѓа на прво место во елементот  <head>.

· Дефиниција на типот на документот
Главната карактеристика на XHTML на ова поле е што во елементот <!DOCTYPE> можат да се дефинира една од трите дефиниции (strict, transitional и frame)

· XML просторот во елементот <html>
Со овој елемент се укажува на компатабилноста на XHTML со XML,

што не е случај за HTML.

4. Заклучок
5. XHTML е моќен стандард за изработка на веб – страници. Овој јазик на ознаки претставува спој на едноставноста на HTML од една страна и моќта и строгоста на XML од друга. Неговите најголеми предности се во тоа што може да работи на постојано ширечките прелистувачки платформи како мобилни телефони, телевизори, автомобили, мали безжични комуникатори и персонални сметачи. Следна добра карактеристика е тоа што може кодот да се пишува во наједноставни текст уредувачи каков што е Notepad. Единствена маана е што е потребно многу работа за имплементација на страници некомпатабилни со HTML во XHTML. 

5. Користена литература:

“XHTML – брзо и лесно” – Brian Proffit & Ann Zupan

Компјутер Библиотека, Чачак, 2000

http://www.w3c.org

